


H I T Z A L D I A

Gehienon kezka nagusia osa-
suna dela esango nuke, kalean en-
tzuten diren berbaldietan behintzat
hala nabaritzen dut.  

Eta komunikabideetan be sarri
ikusten eta entzuten den gaia da,
baina gehienetan akatsez betea edo
asmo okerrekin. Negozio aukera
handia baita osasun nahia eta diru-
tzak erabiltzen baitira  farmazia in-
dustrian, naturismoaren industrian,
alternatiboen azokan, eta hainbat
koloreko iruzurgileen eskutan.

Medikalizatu egin dugu gure bi-
zitza, min eta ondoez guztiak pilula
batekin, bedar urez, janari funtzio-
nalekin edo sineskeriekin kon-
pondu nahi ditugu instant batean.

Eta dena gure patrikara eta osa-
sunaren kaltetan. Ezjakintasuna ga-
restia eta osasunarentzat kaltegarria
da.

Gure inguruan gehien sumatzen
ditudan guzurrak, negozioak, ohi-
tura okerrak, uste ustelak eta iruzu-
rrak aztertzen ahaleginduko naiz
lehen. Eta ahalik osasuntsuen bizi-
tzeko klabe sinpleak azaltzen biga-
rrenez. 

Arau gutxi batzuk zuzen jarraituz
gero, eta sorte pixkatekin, medikuak
soilik kalean ikusteko aukera erakutsi
nahi dut, ardo batekin kontuak esa-
ten edo Asterrikako ingurutan pa-
seoan.

